
「 無 論 是 醫 療 ， 或 者 生 果 金 ， 或 者 將 所 有 東 西 聯 合 起 來 用 一 個 名 詞

形 容 ， 叫 它 做 全 民 退 休 保 障 ， 其 實 是 一 個 我 們 理 應 去 做 的 事 ， 不 可

能 迴 避 。 」 頭 先 呢 句 說 話 係 我 地 特 首 梁 振 英 响 2 0 1 2 年 競 選 期 間 講

既  !   

 

今 日 係 20 1 5 年 1 2 月 3 0 日 ， 2 0 1 5 年 既 差 不 多 最 後 一 日 ， 梁 振 英

的 競 選 承 諾 去 左 邊 呢 ？  

特 區 政 府 响 1 2 月 2 2 日 推 出 既 ” 退 休 保 障，前 路 共 建 ” 既 諮 詢 文 件

中 第 2 1 頁 中 講 明 政 府 對 周 永 新 教 授 的 退 保 方 案 有 保 留  !  如 果 一

份 諮 文 件 一 開 始 已 經 有 預 設 立 場 ， 有 導 向 性 ， 錦 點 算 係 一 份 公 平 公

正 既 諮 詢 文 件 呢  ?   

 

諮 詢 文 件 中 ( S h o w  文 件 ) 表 示 ， ” 不 論 貧 富 ”既 方 案 會 响 2 0 6 4 年

為 政 府 帶 黎 5 6 3 億 額 外 開 支 ， 數 字 睇 黎 好 嚇 人 ! 的 確 錄 得 5 6 3 億 既

額 外 開 支 係 因 為 政 府 的 方 案 假 設 從 各 種 不 同 的 稅 收 下 應付養老金既

支出 ! 

立法會CB(2)601/15-16(02)號文件  



 

 而政府從來冇考慮過 180 學者所提出既(全民養老金學者方案)方案，從社會既

唔同持份者供款，包括僱主，僱員各供 2.5% 以及政府既現行福利開支轉移(包

括長者綜援標準金額、高齡津貼及長者生活津貼) 。學者方案可以大幅度減輕政

府既開支，同時亦令到計劃的財政收入更加穏健 ! 

 

作為一個負責任的政府，政府唔應該帶頭分化年輕人同長者之間既矛盾 !國家主

席習近平响 12 月 23 日要求特區政府團結社會各界，然而政敄司長林鄭月娥就

公然違反習主席的要求，用階級鬥爭既觀念將年輕人同長者放左响一個對立面，

為香港社會添煩添亂 ! 

 

其實香港年輕人而家享受緊既 12 年免費教育，優質廉價既公共醫療系統，大量

基建等都係上一代努力既成果，正所謂前人種樹後人涼，上一代香港人為而家呢

一代香港既繁榮打好左基礎，錦我地而家呢一代幫助返上上一代既長者又有咩問

題呢 ! 況且，根據 180 學者所提出既(全民養老金學者方案)方案，其實年輕人

响呢個方案裡面係有得益的，因為年輕人的父母只要响 65 歲以上已經可以即時

攞到$3500 ，年輕人可以減少比屋企既家用，所以作為年輕既一代，我係支持

180 學者所提出既(全民養老金學者方案)方案 !  

 

有人可能會講，根據政府既推算，全民退保可能會爆煲，去到而家呢一代年輕人

退休時可能已經血本無歸 ! 本人對政府所預測公共財政既數字一向十分懷疑， 



由財政司司長由唐英年年代開始，响 2 0 0 4 到 2 0 1 3 年 的 1 0 年 間 ， 財 爺

預 計 8 年 內 將 會 出 現 赤 字  1 , 1 1 5 億 元，但 到 頭 來 盈 餘 卻 高 達 4 , 8 0 3

億 元 ， 在 一 加 一 減 的 估 計 下 錯 誤 是 5 , 9 1 8 億 元 。 在 2 0 1 5 年 3 月 ，

預 計 財 政 儲 備 高 達 8 , 1 9 5 億 元，儲 備 係 之 高 為 歷 史 新 高 ！ 但 到 頭 來

香 港 一 些 大 型 基 建 項 目 不 斷 超 支 。 2 01 0 年 立 法 會 通 過 撥 款 興 建 港

深 港 高 鐵 項 目 ， 當 時 既 運 房 局 局 長 鄭 汝 樺 ， 曾 經「 拍 心 口 」指 高 鐵

不 會 超 支 及 再 到 立 法 會 申 請 指 加 撥 款。2015 年 政 府 公 佈 高 鐵 項 目 造

價 -由 650 億增至 844.2 億元，即超支 194 億元！高鐵項目如是，港珠澳

大橋又同時超支 56 億！  

 

政府對公共財政開支/收入錦*精準*真係好難令香港市民信服！所以唔該特區政

府唔好再以呢 D 數字欺騙市民！ 

 

香港面對嚴峻既人口老化問題，撫養比率不斷上升，如果政府單方面的支出，香

港既財政真係好快會爆煲，全民退保，3 方供款係香港的唯一出路 ，請政府响

諮詢文件到立即加入 180 學者方案，唔好再做假諮詢！ 

